
Քրիստոնեությունը սկսվել է ասորախոս աշխարհում, առաքելական 
ժամանակներից, արամեերենախոս հրեաների մեջ: Անտիոքի քրիստոնեական 
համայնքը հիշատակված է ԳործքԳործքԳործքԳործք    ԱռաքելոցԱռաքելոցԱռաքելոցԱռաքելոց----ում (2,9): Շապուհ I-ի 
տեղահանումների (242-247) պատճառով Անտիոքի շրջանից քրիստոնյաները 
հաստատվել են Պարսկաստանում: Այդ շրջանից սկսած՝ Պարսկաստանում 
գոյատևել են երկու քրիստոնյա համայնք՝ արամեերենախոս ու հունախոս: 
Քրիստոնեության տարածման առաջին կենտրոններից մեկը եղել է արևելյան 
Միջագետքում՝ Ադիաբենեի հրեական համայնքը, իսկ մյուսը՝ Օսրոենայում՝ 
Եդեսիայի Աբգարյանների արքայությունը1: 

 Ասորական քրիստոնեական մշակույթը շատ ընդհանրություններ ունի 
հրեական մշակույթի հետ, ինչպես, օրինակ, կրոնական դաստիարակության և 
ուսուցման ձևերում, դպրոցների կազմակերպման մեջ, ծիսական կառուց-
վածքներում, երաժշտության մեջ ու մեկնաբանության սկզբունքներում: Այսպես, 
«Գանձերի քարայրը», որ խոսում է Ադամի կողմից թաքցրած գանձի մասին, որը 
մոգերը նորածին Քրիստոսին են բերում, պարունակում է Աստվածաշնչի 
զանազան հրեական մեկնաբանություններ (միդրաշներ): Հնագույն հրեա-քրիս-
տոնեական աղբյուրներին հետևելով՝ վաղ ասորի հեղինակները Սուրբ հոգու 
մասին խոսելիս ընդգծում էին նրա մայրական բնույթը2:  

Հնագույն ասորի քրիստոնեությունն ունեցել է ուժեղ ճգնավորական բնույթ: 
Եկեղեցիների կորիզը կազմել են նախավանական համայնքները՝ «որդիք ու 
դստերք Կտակի»3: 

 Ասորախոս քրիստոնյա բնակչությունը բաժանված է եղել, նախ՝ Հռոմեական 
կայսրության ու Պարթևական, իսկ մոտ 224-ից՝ Սասանյան Պարսկաստանի միջև: 
Թեև քրիստոնյաները Պարսկաստանում փոքրամասնություն էին կազմում, նրանց 

թիվը շատ արագ էր աճում, և քրիստոնեությունը տարածվում էր նույնիսկ 
ավանդական զրադաշտ ազնվականության միջավայրում: III դ. նրանց թիվը արդեն 
բավական մեծ էր, և IVդ. սկզբում պարսկական եկեղեցին ուներ իր դասա-
կարգումը՝ Տիզբոնի կաթողիկոսի գլխավորությամբ4: Քանի որ քրիստոնեությունը 
թշնամի Հռոմեական կայսրության հետ էր նույնացվում, 340-383 թթ. Պարս-
կաստանում քրիստոնյաները հալածվեցին, որի հետևանքով շատերը փախչում էին 
կայսրության տարածք: Պարսկաստանում հալածանքները կրկնվել են մինչև Vդ. 
կեսերը: Պարսիկների կողմից 363 թ. Մծբինը գրավելուց հետո քաղաքի հին 
մեկնաբանական դպրոցը, սուրբ Եփրեմի (306-373 թթ.) գլխավորությամբ, 
տեղափոխվել է Եդեսիա և այնտեղ հունական ու մանավանդ անտիոքյան 
ազդեցության ենթարկվել: Այնուամենայնիվ, Եդեսիան շարունակել է ասորական 
քրիստոնեական հոգևորական կենտրոնի դեր կատարել5:  

 410 թ., երբ Սելևկիա Կտեսիֆոնի (Տիզբոնի) ժողովը ընդունել է Նիկիայի 
Հավատո հանգանակը և եպիսկոպոսական ձեռնադրման կանոնները, Կտեսիֆոնի 
կաթողիկոսը Պարսկաստանի եկեղեցու գլուխ է կանգնել: Կայսրության ու 
Պարսկաստանի միջև 421-422 թթ. պատերազմից հետո պարսկաբնակ ասորիները 
ձգտել են իրենց ապահովել բյուզանդամետության  մեղադրանքներից: 424 թ. Մար-
կաբտայի  ժողովը հայտարարել է նվիրապետական ուսումնական անկախությունը 
կայսրական եկեղեցուց: Այս ձևով պարսկական քրիտոնեությունը սկսել է հեռանալ 
հռոմեաբնակ ասորիներից: Անտիոքյան պատրիարքի և այլ ավանդական 
կենտրոնների կապը թուլացել է, իսկ Սելևկիայի կաթողիկոսը սկսել է 
Պարսկաստանի քրիստոնյաներից շատերին իր կողմը գրավել: 

Այս աշխարհագրական ու քաղաքական առանձնացման պատճառով 
ԱրևելյանԱրևելյանԱրևելյանԱրևելյան    ասորականասորականասորականասորական    եկեղեցինեկեղեցինեկեղեցինեկեղեցին չի մասնակցել վիճաբանություններին, չի 
շարունակել աստվածաբանական լեզուն զարգացնել՝ հավատարիմ մնալով 
Թեոդորոս Մոպսուեստացու լեզվաոճին: Իբրև հետևանք՝ Եփեսոսի ժողովի միտքը 
չի հասկացվել ու չի ընդունվել Արևելյան եկեղեցու կողմից6: 

435 թ. Նեստորի նզովումը Եդեսիայի դպրոցում բաժանում է առաջացրել 
նեստորականների ու կյուրեղականների միջև: Նեստորականները գաղթել են 
Պարսկաստան ընդունված են եղել, որովհետև նեստորականությունը 
հակահռոմեական էր համարվում: Երկու հակադիր կողմերի դիրքերն ավելի 
ծայրահեղ են դարձել, քանի որ նեստորականներն անտիոքյան դպրոցի 
ժառանգությունն էին իրացնում: Ռաբուլան՝ Եդեսիայի եպիսկոպոսը, խիստ 
կյուրեղամետ դիրք բռնելով, դատապարտել է Թեոդորոս Մոպսուեստացուն, 
չնայած մինչ այդ նա կարևորագույն մեկնաբանական հեղինակություն էր ամբողջ 
Արևելքի համար: Մյուս կողմից, 484 թ. Նիզիբինի եպիսկոպոս Բար-Սումայի 
կողմից գումարված Բէթ-Լափաթի ժողովը դատապարտել է Եփեսոսի դավանանքը 

և զուտ նեստորական ուսմունք է ընդունել: Իբրև հետևանք՝ արևելյան կա-
թողիկոսության մեծամասնությունը նեստորականություն է ընդունել7: 

Քաղկեդոնի ժողովը երկպառակություն է մտցրել բյուզանդաբնակ ասորիների 
միջև: Քաղաքներում, ուր որ կայսրական պաշտոնյաներ են եղել, Քաղկեդոնի 
բանաձևը ընդունվել է, մինչդեռ քաղաքներից դուրս այն ընդդիմության է 
հանդիպել: 457 թ. նեստորականներն աքսորվել են Եդեսիայից, ու մի կարևոր 
խումբ, Նարսայի գլխավորությամբ, վերադարձել է Նիսիբին, որտեղ շարունակել է 
անտիոքյան ավանդությունը, բայց ուժեղ նեստորական շեշտերով: Նիսիբինը 
դարձել է նեստորական եկեղեցու կենտրոնը8: VI դ. սկսած՝ նեստորական ու 
միաբնակ ասորիները երկու զուգահեռ նվիրապետություններ են ստեղծել: 
Պարսկաստանի քաղկեդոնիկ փոքրամասնությունը, որն ընդդիմացել էր նեստորա-
կանությանը, VI դ. կեսերին միացել է միաբնակների հետ: V դարում մի նշանավոր 
վանական համայնք է առաջացել Լիբանանում, սուրբ Մարունի գերեզմանի մոտ: 
629-634 թթ. Հերակլիոս կայսրը հաջողել է միակամ ուսմունքի հիման վրա 
եկեղեցական միավորում հաստատել նրանց հետ: Կոստանդնուպոլսի 680 թ. 
ժողովը դատապարտել է այս ուսմունքը, բայց սուրբ Մարունի վանքի շուրջ որոշ 
համայնքներ հավատարիմ են մնացել միակամ ուսմունքին: Այսպես առաջացել է 
ՄարոնիտՄարոնիտՄարոնիտՄարոնիտ    եկեղեցինեկեղեցինեկեղեցինեկեղեցին    9999:::: 

Թեև V դ. քրիստոսաբանական վիճաբանությունները բուռն տա-
րաձայնություններ են առաջացրել թե՛ նեստորականների և թե՛ միաբնակների 
շրջանում, սակայն դա մեծ ազդեցություն չի գործել նրանց հոգևոր կյանքի վրա: Թե՛ 
նեստորականները և թե՛ միաբնակները կապված են մնացել իրենց հնագույն 
ավանդույթներին և խուսափել են ծայրահեղ դիրքերից: Այսպես, Նեստորական 
եկեղեցու ժողովը դատապարտել է 554 թ. գումարված ժողովի □երկու որդիների□ 
ուսմունքը և Թեոդորոս Մոպսուեստացուն է ընդունել  իբրև հիմնավոր 
վարդապետ10: 

Արևելյան ասորի քրիստոնյաները հեթանոսներին քարոզել են Անտիոքի, 
Եդեսիայի և Եմեսիայի շուրջ, արաբներին՝ Պարսկական ծոցում ու Ցեյլոնում, իսկ 
VI դ. սկզբին՝ հույն-հեփտալիտներին: Նեստորական համայնքները տարածվել են 
ՄԻջին Ասիայից մինչև Չինաստան, որտեղ գոյատևել են բազում դարեր: 
Արաբական գրավումից հետո նեստորական պատրիարքը տեղափոխվել է 
Բաղդադ: XVդ. վերջերին ասորական եկեղեցին մեծապես տուժել է Լենկ-Թեմուրի 
նվաճումներից: Առաջին համաշխարհային պատերազմի ընթացքում ասորիները 
հալածվել են թուրքերի կողմից: Արևելյան ասորական եկեղեցու ծեսը առաջացել է 
Եդեսիայի ծեսից և պահպանում է նաև պարսկական ծեսի տարրերը11: 

                                                 
7 Նույն տեղում: 
8 Նույն տեղում, էջ 1116-1119: 
9 Troupeau G.,Troupeau G.,Troupeau G.,Troupeau G., Eglises et Chrétiens dans l’Orient musulman (Histoire du Christianisme des origines 

à nos jours, vol IV), dir. Mayeur J.-M., Pietri Ch., Pietri L.,Vauchez A., Venard M., Paris: Desclée, 1993, 
p. 407-411. 

10 Meyendorff I.,Meyendorff I.,Meyendorff I.,Meyendorff I., նշվ. աշխ., էջ 96-101: 
11 Նույն տեղում, էջ 67-94. 

Միաբնակ եկեղեցիներն իրենք իրենց համարում են ս. Կյուրեղ 
Ալեքսանդրացու վարդապետության ժառանգորդներ: Ս. Կյուրեղը՝ Ալեք-
սանդրիայի պատրիարքը (412-444 թթ.), կանգնել է ընդդեմ Անտիոքյան դպրոցի 
վարդապետության, որը զանազանում էր Քրիստոսի գործողությունները՝ դրանց մի 
մասը վերագրելով միայն աստվածային, իսկ մյուս մասը՝ միայն մարդկային 
բնությանը: Կյուրեղը նրանց հակասել է՝ պարզաբանելով, թե աստվածությունը և 
մարդկությունը երկու անկախ խնդիր չեն մարմնացյալ Աստծու Բանի մեջ: 
Մարդկությունն ամբողջությամբ յուրացված է Աստված Որդու կողմից: Բանն 
Աստված մարդկության փրկությունն է կատարում՝ ներկա ու գործոն լինելով 
Հիսուսի երկրային կյանքի բոլոր եղելություններում: Այսուհետև մարդը կարող է 
մասնակցել Աստծու կյանքին, որը փրկագործության ամենախոր իմաստն է12: 

Կյուրեղը կտրուկ չէր զանազանում դեմքը (ύπόστασιζύπόστασιζύπόστασιζύπόστασιζ)))) և բնությունը (φύσιζ)φύσιζ)φύσιζ)φύσιζ): 
Քանի որ Կույսից ծնված Հիսուսը Աստծու Բանն էր մնում, հետևաբար Իր 
բնությունը, որ Նա ուներ ի սկզբանե, Հայրական և Աստվածային է: Կյուրեղը 
ընդունում էր «երկու բնութեանց» (έκ δύοέκ δύοέκ δύοέκ δύο φύσεων)φύσεων)φύσεων)φύσεων) բանաձևը՝ ընդունելով երկու 
բնություն միայն՝ իբրև երկու աղբյուր մարմնացյալ Աստծու, նախքան 
բնությունների միավորությունը: Շեշտելու համար, որ մարմնացյալ  Որդին  
Աստուծո մի  էություն է, և որ մարդեղությունից հետո Նրա անձնավորության որևէ 
փոփոխություն չի պատահել, նա օգտագործում էր «մի մարմնացեալ բնութիւն 
Աստուծոյ Բանի» (μία φύσιζ Θεοΰ Λόγουμία φύσιζ Θεοΰ Λόγουμία φύσιζ Θεοΰ Λόγουμία φύσιζ Θεοΰ Λόγου σεσαρκωμένη)σεσαρκωμένη)σεσαρκωμένη)σεσαρκωμένη) բանաձևը (առանց գիտակ-
ցելու, սակայն, նրա ապողինարեական աղբյուրը): Այս իսկ բանաձևը «միաբնակ» 
եկեղեցիների քրիստոսաբանական սահմանման հիմքն է: Այն եկեղեցիները, որ 
չէին ընդունել Քաղկեդոնի ժողովի (451 թ.) բանաձևը՝ «մի անձնավորություն երկու 
բնության մեջ» (έν δύο φύσεσιν), (έν δύο φύσεσιν), (έν δύο φύσεσιν), (έν δύο φύσεσιν), V դ. վերջին, բյուզանդացիների կողմից միաբնակ 
են անվանվել13: 

Զենոն կայսեր միասնական հանգանակը (482 թ.) միայն ժամանակավոր 
հաշտեցման է հանգեցրել, և V դ. վերջում Քաղկեդոնի  ընդդիմությունը  ավելի  քան 
քսան հակադիր  խումբ է ստեղծել  Ասորիքում, Արաբիայում ու Պարսկաստանում: 
Ասորական միաբնակ եկեղեցու հիմնադիրը եղել է Սևերոսը՝ Անտիոքի 
պատրիարքը (512-518, մ. 538): Նա, իբրև աստվածաբան, բայց ծագումով հույն, 
Կապադովկյան հայրերի ու ս. Կյուրեղի խիստ հետևողն է եղել:  Նա չի 
համաձայնվել ընդունել Լևոնի  տոմարը (որ Քաղկեդոնի բանաձևի աղբյուրներից 
մեկն է եղել)՝ այն համարելով մասամբ անտրամաբանական,  մասամբ  էլ  նես-
տորական14: 

                                                 
12  Frend W. H. C.,Frend W. H. C.,Frend W. H. C.,Frend W. H. C., The Rise of the Monophysite Movement: Chapters in the History of the 

Church in the Fifth and Sixth Centuries, Cambridge: Cambridge University Press, 1972, p. 1- 49. 
13 Նույն տեղում, Dorfmann I.,Dorfmann I.,Dorfmann I.,Dorfmann I., Nature et  sujet aprés le concile d’Ephése: essai sur la complиmen-

tariиtи des langages christologiques [Istina N XLVI (2001/2), p. 139-154]. 
14 Frend W. H. C., Frend W. H. C., Frend W. H. C., Frend W. H. C., նշվ. Աշխ., էջ 184-220; Maraval P.,  Maraval P.,  Maraval P.,  Maraval P., La réception de Chalcédoine dans l’empire 

d’Orient (Histoire du Christianisme  des origines а nos jours, vol.  III) dir.  Mayeur J.-M., Pietri Ch., 
Pietri L., Vauchez A., Venard M., Paris: Desclée, 1998, p. 107-146. 

Ըստ Սևերոսի, Քրիստոսի երկբնության ընդունումը կնշանակեր Նրա 
անձնավորության մեջ բաժանում մտցրել: Եզրերի կիրառումով ս. Կյուրեղին 
հետևելիս նա գործածել է բնությունը (φύσιζφύσιζφύσιζφύσιζ) և դեմքը (ύπόστασιζύπόστασιζύπόστασιζύπόστασιζ ու πρόσωπον)πρόσωπον)πρόσωπον)πρόσωπον)՝՝՝՝ 
իբրև իրար լրացուցիչ հոմանիշներ՝ Քրիստոսի եզակի անձնավորությունը արտա-
հայտելու համար: Ըստ Սևերոսի, մարդկությունը Քրիստոսի մեջ պահպանում է իր 
բոլոր բնորոշումներն ու արտահայտությունները, բայց Որդի Աստծու 
անձնավորությունը միակ խնդիրն է՝ առնչվող Քրիստոսի ներգործությանը, կամքին 
ու բոլոր գործողություններին,  Ապողինարի ու Եվտիքեսի կողմից Քրիստոսի մեջ 
ճշմարիտ ու կատարյալ մարդկության ժխտումն  անընդունելի է եղել Սևերոսի 
համար: Եփեսոսի սահմանմանը հետևելիս նա դավանել է Քրիստոս գոյակից 
Աստծուն՝ ըստ աստվածության, իսկ մարդկանց՝ ըստ մարդկության15: Սևերոսի 
տեսակետները լայն տարածում են գտել ասորախոս բնակչության մեջ, մանավանդ 
Chalcis-ի ու Belum-ի շուրջ, մինչդեռ արևմտյան Սիրիայի հունաբնակ 
քաղաքներում ուժեղ ընդդիմության են հանդիպել: Հուստինոս I կայսեր (518-527 
թթ.) հալածանքները Սևերոսին ստիպել են, 518 թ. իր աթոռից գահընկեց՝ 
Ալեքսանդրիա փախչել16: 

Եգիպտոսում միաբնակների միջև աստվածաբանական վեճ է առաջացել: 
Հուլիանոս Հալիկառնասցին ( 528 թ.?), ենթադրելով, որ հետմահու 
ապականությունը առաջին մեղքի հետևանքն է, եզրակացրել է, որ Քրիստոսի 
մարմինը Հարությունից առաջ անապական էր: Ըստ նրա, Քրիստոսը յուրացրել է 
ո՛չ թե մեղանչականությունից անկյալ մարդկությունը, այլ նորնորնորնոր՝ անապականը: 
Սևերոսը Հուլիանոսի տեսության եռանդուն հակառակորդ է դարձել՝ 
պատճառաբանելով իր տեսակետը, որ եթե Քրիստոսի մարդկությունը 
անապական է, ապա ուրմեն Իր մահը՝ երևութական է. Քրիստոսը մեր բնությունն է 
յուրացրել, հետևաբար, նա նույնպես ենթարկվել է առաջին մեղքի բոլոր 
հետևանքներին՝ թե՛ մահվան և թե՛ հետմահու ապականությանը: Եվ  իր 
փրկչական մահով է, որ Քրիստոսը վերստեղծել է անապական մարդկությունը17: 
Սևերոսի ու Հուլիանոսի վեճը մի նոր բաժանում է առաջացրել նրա հետևողների 
միջև: Հուլիանոսի աշակերտ Եվտրոպոսը, եպիսկոպոս դառնալով, եպիսկոպոսներ 
է ձեռնադրել Կ. Պոլսի, Ալեքսանդրիայի, Անտիոքի, Արաբիայի, Պարսկաստանի, 
Եմենի ու Հայաստանի համար18: 

Անտիոքի նոր քաղկեդոնիկ պատրիարք Եփրեմի (527-545 թթ.) 
նախաձեռնությամբ Սևերոսի հետնորդների դեմ դաժան հալածանքներ են սկսվել: 
Շատ միաբնակներ մարտիրոսվել են: Սևերոսը, ի սկզբանե, չէր ուզում 
ընդհանրական եկեղեցուց անջատված մի նվիրապետություն ստեղծել: Սակայն 
իրենց վանքերից արտաքսված ասորի սևերյան վանականները սկսել են իրենք 
իրենց համար հովիվներ ձեռնադրել, և 529 թ. Սևերոսն ստիպված էր, իր նախկին 

                                                 
15 Frend W. H .C., Frend W. H .C., Frend W. H .C., Frend W. H .C., նշվ. աշխ., էջ 221-254; Torrance I.R.,Torrance I.R.,Torrance I.R.,Torrance I.R., Christology After Chalcedon: Severus of 

Antioch and Sergius the Monophysite, Norwich: Canterbury Press, 1988, p. 37-74. 
16    Frend W. H. C., Frend W. H. C., Frend W. H. C., Frend W. H. C., նշվ. աշխ., էջ 255-295: 
17 Նույն տեղում, էջ 221-254: 
18 Meyendorff I.,Meyendorff I.,Meyendorff I.,Meyendorff I.,  նշվ. աշխ., էջ 254-258. 



      Ասորական քրիստոնեական մշակույթը և միաբնակ եկեղեցիների ծագումը    89 

 

պատրիարքական հեղինակությամբ, հետին թվով ճանաչել բաժանված եկեղեցու 
օրինականությունը: Ալեքսանդրիան միաբնակ, հակաքաղկեդոնական եկեղեցու 
կենտրոն էր դարձել, ուր բյուզանդական արևելքի բոլոր ծայրերից ձեռնադրվելու 
էին գնում Քաղկեդոնի ժողովից դժգոհները19: 

Հուստինիանոս I կայսեր նախաձեռնած՝ 532-535 թթ. քաղկեդոնական ու 
սևերյան կուսակցությունների բանակցությունները հաշտեցման չեն հանգել: 
Միաբնակների մեծամասնությունը համոզված է եղել, թե Քաղկեդոնի «երկու 
բնության մեջ» բանաձևը նորույթ էր՝ Սուրբ ավանդությանն անհավատարիմ: Ըստ 
նրանց, Քաղկեդոնը եղել էր Անտիոքյան մեկնաբանական դպրոցի (Թեոդորոս 
Մոպսուեստացու, Թեոդորետ Կյուրեցու ու Իբաս Եդեսացու) հաղթանակը և 
հրաժարումը ալեքսանդրյան (կյուրեղյան) աստվածաբանությունից: 

536-ին, Հուստինիանոսի հրամանով, հակաքաղկեդոնիկ միաբընակները 
պետք է աքսորվեին կայսրության բոլոր մեծ քաղաքներից, իսկ Սևերոսի 
գրությունները պետք է ոչնչացվեին: Այս հալածանքների պատճառով միաբնակ 
համայնքների մեծամասնությունն առանց նվիրապետության է մնացել: Այդ 
ընթացքում տարբեր միաբնակ եպիսկոպոսներ գաղտնի ճամփորդում էին նոր 
քահանաներ ու եպիսկոպոսներ ձեռնադրելու համար: Այս ձեռնարկը հաջողվել է 
նաև Թեոդորա կայսրուհու քաղաքականության շնորհիվ, որը պաշտպանել է Ալեք-
սանդրիայի գահընկեց, միաբնակ պատրիարք Թեոդոսին ու միաբնակ 
քահանաներին: Թեոդոսը ձեռնադրել է նոր նվիրապետներին20: 

Եդեսիայի եպիսկոպոսը՝ Հակոբ Բար-Ադայը (542-578), երկու այլ եգիպտացի 
եպիսկոպոսների ընկերակցությամբ, Փոքր Ասիայի, Սիրիայի ու Պարսկաստանի 
հակաքաղկեդոնական համայնքների համար եպիսկոպոսներ ձեռնադրելով, 
միաբնակ եկեղեցու ինքնավար դասակարգություն է հաստատել: Անտիոքի ու 
Ապամեի շրջակայքի ասորի վանականները միաբնակ աստվածաբանության 
ամենաեռանդուն կողմնակիցներն են եղել: Գրեթե բոլոր նոր նվիրապետներին 
Բար-Ադայն ընտրել է նրանց միջից: Նոր նվիրապետները հիմնել են նոր վանքեր, 
որոշել Հակոբիկ եկեղեցու տիրող բնույթը: Վանքերի մեծամասնությունը 
կենտրոնացված էր Tūr AbdīnTūr AbdīnTūr AbdīnTūr Abdīn լեռներում, իսկ մի քանիսը գտնվում էին պատմական 
Հայաստանի տարածքում21: 

Մոտ 557 թ. Բար-Ադայը ձեռնադրել է Անտիոքի Սարգիս պատրիարքին, իսկ 
564-ին՝ Սարգսի հետնորդին՝ Պողոս Բեթ-Ուքամայեցուն (564-577 թթ.): Պողոս 
պատրիարքի քաղկեդոնյան միտման պատճառով Հակոբիկ եկեղեցին ներքին 
ճգնաժամ է ապրել: Հաշտեցումը եղել է 615/616-ին, Աթանաս I Գամալա 
պատրիարքի շնորհիվ22: 

Կայսրության տարածքում միաբնակ եպիսկոպոսներն ստիպված էին գաղտնի 
աթոռները վանքերում հաստատել, քանի որ  քաղաքներում կայսրը կարող էր 

                                                 
19 Frend W.H.C.,Frend W.H.C.,Frend W.H.C.,Frend W.H.C.,  նշվ. աշխ., էջ 296-315: 
20 Նույն տեղում, էջ 255-315: 
21 Van Roey, Van Roey, Van Roey, Van Roey, «Les débuts de l’Eglise Jacobite» in Konzil von Chalcedon: geschichte und gegenwart, 

vol. II, Wьrzburg, 1953, p. 339-360. 
22 Frend W. H. C., Frend W. H. C., Frend W. H. C., Frend W. H. C., նշվ. աշխ., էջ 285-326: 

ուժով ապահովել քաղկեդոնականությունը: Վանքերը, կենտրոններից հեռու 
լինելով, կայսերական վերահսկողությունից դուրս էին մնում23: 

VI դ. բյուզանդական գրավումներից հետո Տակրիտը դարձել է Հակոբիկ 
եկեղեցու երկրորդ կենտրոնը: Անտիոքի պատրիարքը՝ Աթանաս Ուխտավորը, 
ձեռնադրել է Մարութային՝ Տակրիտի մեծ մետրոպոմետրոպոմետրոպոմետրոպոլիտինլիտինլիտինլիտին ու նրան արտակարգ  
հեղինակություն է շնորհել՝ եպիսկոպոսներ ձեռնադրելու արևելյան 
տարածաշրջանների համար (XI դ. սկսյալ՝ Տակրիտի մեծ մետրոպոլիտը 
մաֆրիանամաֆրիանամաֆրիանամաֆրիանա (պտղաբեր) է կոչվում): Հակոբիկ եկեղեցին հաջողել է համայնքներ 
հաստատել մինչև Աֆղանստան ու Թուրքեստան24: 

726 թ. պատրիարք Աթանաս III-ը վեց եպիսկոպոսների հետ մասնակցեց 
Հովհաննես II Հայոց կաթողիկոսի կողմից գումարված Մանազկերտի ժողովին, որը 
հայտարարեց ընդհանուր դավանական հանգանակը: 815 թ. Նանան՝ Նիսիբինի 
մեծ սարկավագն ուղարկվեց Աշոտ իշխանի մոտ՝ քաղկեդոնականության և 
երևութականության դեմ պայքարելու համար: 

750-850 թթ. ընթացքում մահմեդական իշխանությունները ավերում էին 
եկեղեցիները, մանավանդ նորոգվածները՝ դրանք նորակերտ (ուրեմն՝ ապօրինի) 
դասակարգելով: Այսուհանդերձ, VII-IX դարերում բազմաթիվ նվիրապետներ 
օգտվում էին խալիֆական իշխանություններից՝ ներքին հարցեր լուծելու և իրենց 
հակառակորդներին հալածելու համար: Այսպես, X դ. սկզբում Հակոբիկ եկեղեցին 
բաժանված է եղել «մեք բեկեմք զհացն երկնային» աղոթքի մեկնաբանության շուրջ, 
և միությունը վերահաստատվել է միայն մահմեդական  կառավարության  
միջամտության շնորհիվ՝  825/826-ին25: 

Հակոբիկ բնակչությունը, կայսրության և խալիֆայության սահմանի վրա 
գտնվելով, ծանրորեն տուժել է պատերազմներից: Կայսրերը փորձել են 
հակոբիկներին քաղկեդոնության բերել՝ երբեմն նյութական շահերի միջոցով, իսկ 
երբեմն էլ բռնի ուժով, ինչպես, օրինակ, Ագապիոս I (X դ. վերջ) պատրիարքի 
նախաձեռնությամբ: XIV դ. վերջերին Հակոբիկ եկեղեցին ծանրորեն տուժել է Լենկ-
Թեմուրի նվաճումներից26: 

Ամենաականավոր հեղինակների շարքում նշենք Սևերոս Սեբոխտին ((667)՝ 
հայտնի իր փիլիսոփայական մեկնաբանություններով, թարգմանիչ Աթանաս 
Բալադցուն ((686), բազմածիր Հակոբ Եդեսացուն ((708), թարգմանիչ ու մեկնաբան 
Գևորգ եպիսկոպոսին ((724), աստվածաբան Եղիա պատրիարքին ((722), 
պատմաբան Դիոնիս Թելմահրեցի պատրիարքին, աստվածաբան ու մեկնաբան 
Հովհաննես Դարացուն, հռետոր Անտոն Տակրիտցուն, աստվածաբան ու մեկնաբան 
Նանա Նիսիբինցուն, փիլիսոփա Թեոդոսիոսին ((896), աստվածաբան ու մեկնաբան 
Մովսես իբն-Կիֆային ((903), Հովհաննես Մարունցուն ((1003): IX դ. Հակոբիկ 
հեղինակները սկսել են արաբերենը գործածել, իսկ X դարում ասորի գրական 

                                                 
23 Troupeau G.,Troupeau G.,Troupeau G.,Troupeau G., նշվ. աշխ., էջ 411-416: 
24 Frend W. H .C.,Frend W. H .C.,Frend W. H .C.,Frend W. H .C., նշվ. աշխ., էջ 285-326: 
25 Troupeau G.,Troupeau G.,Troupeau G.,Troupeau G., նշվ. աշխ., էջ 417-421: 
26 Boojamra J. LBoojamra J. LBoojamra J. LBoojamra J. L., Christianity in Greater Syria after Islam (St Vladimir Theological Quarterly, 

1991, vol. 35, p. 223-239). 

գործունեությունը գրեթե դադարել է, բայց ասորերենը մնացել է Հակոբիկ եկեղեցու 
ծիսական լեզուն27: 

Այսօր 24 միլիոն հակոբիկ քրիստոնյա բնակվում են Սիրիայում, Իրաքում, 
Թուրքիայում ու Լիբանանում, 2 միլիոն՝ Քերալայում (Հնդկաստան): XX դ. Միջին 
արևելքից, մանավանդ Թուրքիայից գաղթը նոր համայնքներ է ստեղծել Արևմտյան 
Եվրոպայում (50.000), Հյուսիսային (50.000) ու Հարավային (50.000) Ամերիկայում28: 

Եգիպտոսում քրիստոնեությունը սկսվել է Ալեքսանդրիայից, ուր նախ 
տարածվել է հունախոս հրեաների շրջանում: II դարում այն տարածվել է նաև 
հելլենիստական քաղաքների հեթանոս բնակչության մեջ, իսկ ավելի ուշ՝  նաև 
բնիկ եգիպտացիների՝  ղպտիների մեջ29: Եգիպտոսը անապատական 
ճգնավորության բնօրրան է եղել: Սուրբ Անտոնիոսին ((359) հետևելիս 
մենաստանությունը տարածվել է Նիտրիայի ու Սկետիայի անապատներում: 
Սուրբ Պաքոմիոսը առաջին վանական կանոնները մշակել է Թեբաիդայում: 
Շնորհիվ սուրբ Պաքոմիոսի աշակերտ Շահուդայի ջանքերի, վանականությունը 
գերիշխել է անապատականությանը: Վանքերը դարձել են ղպտական լեզվի ու 
մշակույթի կենտրոններ30: 

Ալեքսանդրիայի պատրիարքը՝ Դիոսկորոսը, Եվտիքեսի վարդապետությունն 
է պաշտպանել և Քաղկեդոնի ժողովի որոշումով գահընկեց է եղել: Դա սկիզբ է 
տվել միաբնակների ու երկաբնակների երկար պայքարի՝ Ալեքսանդրիայի աթոռի 
համար: Ալեքսանդրիայի պատրիարք ընտրված ասորի վանական Թեոդորոսը 
վերակազմել է Եգիպտոսի միաբնակ նվիրապետությունը: Սակայն խիստ 
միաբնակները չեն ընդունել Զենոնի միասնական հանգանակը (482 թ.) և առանց 
նվիրապետության են մնացել: 575 թ. եվտիքյանների մի խումբ ձեռնադրել է 
Բարսանուփիոս եպիսկոպոսին: Եվտիքյանների ու հուլյանականների բաժա-
նումները գոյատևել են մինչև IX դ. սկիզբը31: 

Վանականները միաբնակ դավանանքի եռանդուն պաշտպանն էին: Այն 
կարևոր հանրային նշանակությունը, որ վանքերն ունեին Եգիպտոսում, պայմա-
նավորել է այդ երկրի տիրող դավանանքը: Նեղոսի հովտից միաբնակ քարոզիչներն 
իրենց դավանանքը տարածել են դեպի Պարսկաստան, Միջագետք ու Նաբատիա և 
մինչև VI դ. վերջը հասցրել են Նուբիա,  Էրիտրեա ու Եթովպիա՝  նոր  վանքեր հաս- 

 
 
 

                                                 
27 Duval R.,Duval R.,Duval R.,Duval R., La littйraure syriaque dиs origines jusqu’а la fin de cette littйrature aprиs la conquкte 

par les arabes au XIII s., Paris: V. Lecoffre, 1900; Brock S.,Brock S.,Brock S.,Brock S., Studies in Syriac Christianity: History, 
Literature, Theology, Aldershot: Ashgate Variorum, 1992. 

28 Roberson R.,Roberson R.,Roberson R.,Roberson R.,  The Eastern Christian Churches: A Brief Survey. 5th edition, Rome: Orientalia 
Christiana, 1995, p. 31-33; Fiey J.-M., Communautйs syriaques en Iran et Irak dйs origines а 1552, 
London: Variorum Reprints, 1979. 

29 Meyendorff  I.,Meyendorff  I.,Meyendorff  I.,Meyendorff  I., նշվ. աշխ., էջ 113-120: 
30 Նույն տեղում, էջ 272-280: 
31 Troupeau G.,Troupeau G.,Troupeau G.,Troupeau G., նշվ. աշխ., էջ 417-421: 

տատելով Արաբական անապատում ու Միջին Ասիայում: Հավանորեն, Եթովպա-
կան եկեղեցին Ղպտի եկեղեցու ազդեցության  տակ  ժխտել  է  և  Քաղկեդոնը32: 

Սուրբ Մակարի վանքը, V դ. սկսած, պատրիարքական աթոռ է եղել: 
Արաբական նվաճումը նվազեցրել է Եգիպտոսի քրիստոնեական բնակչության 
թվաքանակը: Մահմեդական իշխանության տակ Ղպտի եկեղեցին բարձր 
տուրքերի պատճառով նեղված վիճակում է գտնվել: Պատրիարքները պարտքերի 
համար բանտարկվում էին,  իսկ ըմբոստները դաժանաբար պատժվում էին: 
Եկեղեցիներն ու վանքերը հաճախ կողոպտվում ու կործանվում էին բերբերների ու 
բեդվինների արշավներից: Երբեմն արաբական իշխանությունները նպատա-
կադրված էին ավերում եկեղեցիները, քանի որ մահմեդական օրենքներն արգելում 
էին նոր եկեղեցիներ շինել: Ամենադաժան հալածանքները տեղի են ունեցել Ալ-
Հաքիմ Ֆաթիմիդ խալիֆայի օրոք (966-1021 թթ.)33: 

Երբ VI դ. երկրորդ կեսին, Հակոբ Բար-Ադայի գործունեության շնորհիվ 
Եգիպտոսում ինքնուրույն եկեղեցի է կազմակերպվել, ղպտերենն ընդգրկվել է 
ծիսական կիրառության մեջ: Նաև թարգմանվել են Աստվածաշունչն ու եկեղեցու 
հայրերի երկերը: Գրական գործունեության ամենակարևոր կենտրոնը եղել է Սուրբ 
Շանուդայի վանքը34: 

Ղպտական ծեսն առաջացել է հույն ալեքսանդրյան ծեսից, բայց արդեն IV 
դարում, բնիկ վանական ծեսերի ազդեցության շնորհիվ, ինքնատիպ գծեր է մշակել: 
Այսօր ղպտիների թիվը գրեթե 4 միլիոն է, իսկ գաղթականների թիվը շարունակում 
է աճել35: 

 

ХРИСТИАНСКАЯ КУЛЬТУРА СИРИИ И ХРИСТИАНСКАЯ КУЛЬТУРА СИРИИ И ХРИСТИАНСКАЯ КУЛЬТУРА СИРИИ И ХРИСТИАНСКАЯ КУЛЬТУРА СИРИИ И     

догматического мышления на Востоке, освещаются условия 

